Amirka Ta Bayar Da Shawarar Karfafa Bayar da Ilmi ga ‘Yan
Mata Da Karin Shigar Mata Ga Harkokin Siyasa

Babban Jami’in Harkokin Jakadanci, F. John Bray, ya yi kiran da a Kara yawaita
bayar da ilmi ga ‘yan mata, da kuma Karfafa wa matan Nijeriya shiga harkokin
siyasa.

Lokacin da yake gabatar da jawabi, a rana ta biyu, ta Babban Taron Shekara, na 17,
game da Matan Dake Harkokin Gudanarwa, da Kasuwanci, da Harkokin Al’'umma,
(WIMBIZ), a garin Lagos, a ranar 2, ga watan Nuwamba, Babban Jami’in
Harkokin Jakadanci Bray, ya roKi shugabannin mata, da su ci gaba da bayar da
himmar inganta daidaita matsayin mata, da maza, a Nijeriya.

Ya yi jawabi ne, game da “Ba wanda zai lya Dakatar Da Kai. Kan Sake KirKirowa
da Habakawa,”a wajen wani bikin da shugabannin mata, daga sassan gwamnati da
kamfanoni suka halarta.

“Nijeriya ba za ta taba cimma burinta ba, na samun wadata, da kuma hado
kawunan al’umma, ba tare da sake KirKiro madafanta ba, na irin yadda za ta rika
kula da mafi yawan mata da ‘yan matan dake a wannan Kasar... Ya rage na ku, da
ku canja tafarkin wannan batun na Kasa, da kuma zaburar Nijeriya, na ta san



muhimmancin ilmi da kiwon lafiyar, da kuma daukaka matsayin mata da ‘yan
mata, a batutuwanta, na Kasa.”

Bray ya ji takaicin yadda ake bayar da rahoton Nijeriya, a matsayin da bai dace ba,
na yawan Kananan yaran da ba su zuwa makaranta, a duniya, wanda mafi yawansu
‘yan mata ne.

“Idan har Nijeriya, ta mayar da hankalin da ya dace, game da ilmin mata da ‘yan
mata, ire-iren su Amina Mohammed, nawa, za a samu, da za su wakilci Nijeriya, a
fagen duniya? Idan aka Kara bai wa mata da ‘yan mata, damar da ta dace, irin su
Chimamanda Ngozi Adichies, nawa, za su wallafa labarun da za su birge duniya?”
in ji Babban Jami’in Jakadanci Bray.

Ya lura cewa, kawar da duk wani shingen dake hana mata shiga, kane-kane, ga
harkokin tattalin arziki, na daga cikin manyan al’amurra da kuma wadatar da
Nijeriya za ta samu, ya kuma Kalubalanci taron, da ya Kara matsa lambar tsoma
bakin mata, ga harkokin siyasar Kasa.

Bray ya ce, irin yadda harkokin siyasa ke gudana, a Nijeriya, babu wata cikakkar
damar da ake bai wa mata. Ya Kara da cewa, dole, a canja irin Karancin da ake
samu, na shigar mata ga harkokin siyasa, muddin ana son kawo canjin wannan
al’amari, ga matan, na su miKe, ga tabbatar da matsayinsu, da kuma janyo sha’awa
da albarkatun da suka kamace su.

“Kungiyar ta WIMBIZ, da ma Kungiyoyin matan Nijeriya, da dama, na iya taimaka
wa Nijeriya, wajen yanke shawarar daukar tafarkin makomarta, da kuma tsara
wani tafarkin, na gudanar da harkokin mulkin demokradiyya, da wadatar Kasa. Za
a iya farawa, da tabbatar da gudanar da zabubbukan shekarar 2019, da gaskiya da
rikon amana, da kwanciyar hankali. Wannan shine KwaKKwaran masomi!” in ji
Babban Jami’in Harkokin Jakadanci Bray.



